
Vijnanashataka by Bhartrihari Sequence 2 Pathak

விஜ்ஞாநஶதகம் பாட²கஸ்ய க்ரம ப⁴ர்த்ரு’ஹரிக்ரு’த

விக³லத³மலதா³நஶ்ரேணிஸௌரப்⁴யலோபோ⁴-
பக³தமது⁴பமாலாவ்யாகுலாகாஶதே³ஶ: ।

அவது ஜக³த³ஶேஷம் ஶஶ்வது³க்³ராத்மத³ர்ய்யோ ?

விபுலபரிக⁴த³ந்தோத்³த³ண்ட³ஶுண்டோ³ க³ணேஶ: ॥ 1-1 ॥
யத்ஸத்தயா ஶுசி விபா⁴தி யதா³த்மபா⁴ஸா

ப்ரத்³யோதிதம் ஜக³த³ஶேஷமபாஸ்ததோ³ஷம் ।
தத்³ப்³ரஹ்ம நிஷ்கலமஸங்க³மபாரஸௌக்²யம்

ப்ரத்யக்³ப⁴ஜே பரமமங்க³ளமத்³விதீயம் ॥ 2-2॥
ஹே புத்ரா: வ்ரஜதாப⁴யம் யத இதோ கே³ஹம் ஜநந்யா ஸமம்

ராக³த்³வேஷமதா³த³யோ ப⁴வது வ: பந்தா:² ஶிவோऽமாயயா ।
காஶீம் ஸாம்ப்ரதமாக³தோऽஹமஹஹ க்லேஶேந ஹாதும் வபு:

ஸர்வாநர்த²க்³ரு’ஹம் ஸுபர்வதடிநீவீசிஶ்ரியாமண்டி³தாம் ॥ 3-101॥
தீர்தா²வஸ்தா²நஜந்யம் ந ப⁴வதி ஸுக்ரு’தம் து³ஷ்க்ரு’தோந்மூலநம் வா

யஸ்மாதா³ப்⁴யாம் விஹீந: ஶ்ருதிஸமதி⁴க³த: ப்ரத்யகா³த்மா ஜநாநாம் ।
ஸர்வேஷாமத்³விதீயோ நிரதிஶயஸுக²ம் யத்³யபி ஸ்வப்ரகாஶா-
ஸ்தீர்தே²வித்³யாஸ்ததா²பி ஸ்ப்ரு’ஹயதி தபஸே யத்ததா³ஶ்சர்யஹேது: ॥ 4-64॥

ப்ரஜ்ஞாவந்தோऽபி கேசிச்சிரமுபநிஷதா³த்³யர்த²காரா யதந்தோ
வ்யாகுர்வந்தோऽபி கேசித்³த³லிதபரமதா யத்³யபி ஜ்ஞாததத்த்வா: ।

தீர்தே² தீர்த²ம் ததா²பி ப்⁴ரமணரஸிகதாம் நோ ஜஹத்யத்⁴வகே²தா³
யத்தத்கஷ்டம் வித⁴த்தே மம மநஸி ஸதா³ பஶ்யதஸ்தத்ர க்ரு’த்யம் ॥ 5-63॥

யாவத்தே யமகிங்கரா: கரதலக்ரூராஸிபாஶாத³யோ
வுர்தா³ந்தா:ஸ்ரு’ணிராஜதீ³ர்க⁴ஸுநகா² த³ம்ஷ்ட்ராகராலாநநா: ।

நாகர்ஷந்தி நராந்த⁴நாதி³ரஹிதாந்யத்தாவதி³ஷ்டேச்ச²யா
யுஷ்மாபி: ⁴ க்ரியதாம் த⁴நஸ்ய க்ரு’பணாஸ்த்யாக:³ஸுபர்வாதி³ஷு ॥ 6-32॥

ஆட்⁴ய: கஶ்சித³பண்டி³தோऽபி விது³ஷாம் ஸேவ்ய:ஸதா³ தா⁴ர்மிகோ

விஶ்வேஷாமுபஜாரகோ ம்ரு’க³த்³ரு’ஶாமாநந்த³கந்தா³கர: ।
கர்பூரத்³யுதிகீர்திபூ⁴ஷிதஹரித்³பூ⁴மண்ட³லே கீ³யதே

ஶஶ்வத்³த்³வந்தி³ஜநைர்மஹீதநுப்⁴ரு’த: புண்யைர்ந கஸ்யோத³ய: ॥ 7-82॥
யமாராத்⁴யாராத்⁴யம் த்ரிபு⁴வநகு³ரோராப்தவஸதி:

த்⁴ருவோ ஜ்யோதிஶ்சக்ரே ஸுசிரமநவத்³யம் ஶிஶுரபி ।
அவாப ப்ரஹ்லாத:³ பரமபத³மாராத்⁴ய யமித:

ஸ கஸ்யாலம் க்லேஶோ ஹரதி ந ஹரி: கீர்திதகு³அண: ॥ 8-19॥
கோ தே³வோ பு⁴வநோத³யாவநகரோ விஶ்வேஶ்வரோ வித்³யதே

யஸ்யாஜ்ஞாவஶவர்திநோ ஜலதி⁴யோ நாப்லாவயந்தி க்ஷிதிம் ।
இத்யாம்நாதமபீஶ்வரம் ஸுரஶிரோரத்நம் ஜக³த்ஸாக்ஷிணம்

ஸர்வஜ்ஞம் த⁴நயௌவநோத்³க⁴தமநா நோ மந்யதே பா³லிஶ: ॥ 9-78॥
கஸ்யேமௌ பிதரௌ மநோப⁴வவதா தாபேந ஸம்யோஜிதா-

வந்யோந்யம் தநயாதி³கம் ஜநயதோ பூ⁴ம்யாதி³பூ⁴தாத்மபி: ⁴ ।
இத்த²ம் து:³ஸ்த²மதிர்மநோப⁴வரதிர்யோ மந்யதே நாஸ்திக:

ஶாந்திஸ்தஸ்ய கத²ம் ப⁴வேத்³க⁴நவதோ து³ஷ்கர்மத⁴ர்மஶ்ரமாத் ॥ 10-79॥
தே³ஹாத்³யாத்மமதாநுஸாரி ப⁴வதாம் யத்³யஸ்தி முக்³த⁴ம் மதம்

வேத³வ்யாஸவிநிந்தி³தம் கத²மஹோ பித்ராத்³யபத்யே ததா³ ।
தா³ஹாதி:³ க்ரியதே விஶுத்³த⁴ப²லகோ யுஷ்மாபி⁴ருத்³வேஜிதை:

ஶோகேநார்த²பராயணைரபஸதை³ர்த்³ரு’ஷ்டார்த²மாத்ரார்தி²பி: ⁴ ॥ 11-33॥
விபஶ்சித்³தே³ஹாதௌ³ க்வசித³பி மமத்வம் ந குருதே

பரப்³ரஹ்மத்⁴யாதா க³க³நநக³ராகாரஸத்³ரு’ஶே ।
நிரஸ்தாஹங்கார: ஶ்ருதிஜநிதவிஶ்வாஸமுஷிதோ

நிராதங்கோऽவ்யக்³ர: ப்ரக்ரு’திமது⁴ராலாபசதுர: ॥ 12-12॥
நித்யாநித்யபதா³ர்த²தத்த்வவிஷயே நித்யம் விசார:ஸதாம்

ஸம்ஸர்கே³மிதபா⁴ஷிதா ஹிதமிதாஹாரோऽநஹங்காரிதா ।
காருண்யம் க்ரு’பணே ஜநே ஸுகி²ஜநே ப்ரீதி:ஸதா³ யஸ்ய ஸ

ப்ராயேணைவ தப: கரோதி ஸுக்ரு’தீ சேதோமுகுந்த³ப்ரிய: ॥ 13-27॥
ஸம்ஸாரேऽபி பரோபகாரகரணக்²யாதவ்ரதா மாநவா

யே ஸம்பத்திக்³ரு’ஹா விசாரசதுரா விஶ்வேஶ்வராராத⁴கா: ।
தேऽப்யேநம் ப⁴வஸாக³ரம் ஜநிம்ரு’திக்³ராஹாகுலம் து³ஸ்தரம்

க³ம்பீ⁴ரம் ஸுதராம் தரந்தி விவித⁴வ்யாத்⁴யாதி⁴வீசீமயம் ॥ 14-30॥
த⁴ந்யா ஏதே புமாம்ஸோ யத³யமஹமிதி த்யக்தசேதோவிகல்பா

நிஶ்ஶங்கம் ஸஞ்சரந்தோ வித³த⁴தி மலிநம் கர்ம காமப்ரயுக்தா: ।
ஜாநந்தோऽப்யர்த²ஹீநம் ஜக³தி³த³மகி²லம் ப்⁴ராந்தவத்³த்³வைதஜாலம்

ராக³த்³வேஷாதி³மந்தோ வயமயமிதி ஹா ந த்யஜந்தேऽபி⁴மாநம்॥ 15-62 ॥
ந சேத்தே ஸாமர்த்²யம் ப⁴வநமரணாதங்கஹரணே

மநோऽநிர்தி³ஷ்டேऽஸ்மிந்நவக³தகு³ணே ஜ்ஞாதுமகலே ।
ததா³ மேக⁴ஶ்யாமம் கமலத³லதீ³ர்கா⁴க்ஷமமலம்

ப⁴ஜஸ்வ ஶ்ரீரங்க³ம் ஶரத³ம்ரு’ததா⁴மாதி⁴கமுக²ம் ॥ 16-16॥
ப்⁴ராத: ஶாந்தம் ப்ரஶாந்தம் க்வசித³பி நிபதந்மித்ர ரே பூ⁴த⁴ராக்³ரே

க்³ரீஷ்மே த்⁴யாநாய விஷ்ணோ:ஸ்ப்ரு’ஹயஸிஸுதராம் நிர்விஶங்கே கு³ஹாயாம்
।
அந்வேஷ்யாந்தாத்³ரு’க³த்ர க்ஷிதிவலயதலே ஸ்தா²நமுந்மூல யாவ-

த்ஸம்ஸாராநர்த²வ்ரு’க்ஷம் ப்ரதி²ததமமஹாமோஹமூலம் விஶாலம் ॥ 17-49॥
விஶ்வேஶ்வரே ப⁴வதி விஶ்வஜநீநஜந்ம-

விஶ்வம்ப⁴ரே ப⁴க³வதி ப்ரதி²தப்ரபா⁴வே ।
யோ த³த்தசித்தவிஷய:ஸுக்ரு’தீ க்ரு’தார்தோ²

யத்ர க்வசித்ப்ரதிதி³நம் நிவஸந் க்³ரு’ஹாதௌ³ ॥ 18-54॥
த்⁴யாநவ்யக்³ரம் ப⁴வது தவ ஹ்ரு’த்திஷ்ட²தோ யத்ர தத்ர

ஶ்ரீமத்³விஷ்ணோஸ்த்ரிபு⁴வநபதேர்நித்யமாநந்த³மூர்தே: ।
லக்ஷ்மீசேத:குமுத³விபுலாநந்த³பீயூஷதா⁴ம்நோ

மேக⁴ச்சா²யாப்ரதிப⁴டதநோ: க்லேஶஸிந்து⁴ம் திதீர்ஷோ: ॥ 19-36॥
காமாதி³த்ரிகமேவ மூலமகி²லக்லேஶஸ்ய மாயோத்³ப⁴வம்

மர்த்யாநாமிதி தே³வமௌலிவிலஸத்³பா⁴ஜிஷ்ணுசூடா³மணி: ।
ஶ்ரீக்ரு’ஷ்ணோ ப⁴க³வாநவோசத³கி²லப்ராணிப்ரியோ மத்ப்ரபு⁴-

ர்யஸ்மாத்தத்த்ரிகமுத்³யதேந மநஸா ஹேயம் புமர்தா²ர்தி²நா ॥ 20-97॥
காமஸ்யாபி நிதா³நமாஹுரபரே மாயாம் மஹாஶாஸநா

நிஶ்சித்காம் ஸகலப்ரபஞ்சரசநாசாதுர்யலீலாவதீம் ।
யத்ஸங்கா³த்³ப⁴க³வாநபி ப்ரப⁴வதி ப்ரத்யங்மஹாமோஹஹா

ஶ்ரீரங்கோ³ பு⁴வநோத³யாவநலயவ்யாபாரசக்ரேக்ரியா: ॥ 21-85॥

யத³த்⁴யஸ்தம் ஸர்வம் ஸ்ரஜி பு⁴ஜக³வத்³பா⁴தி புரதோ
மஹாமாயோத்³கீ³ர்ணம் க³க³நபவநாத்³யம் தநுப்⁴ரு’தாம் ।

ப⁴வேத்தஸ்யா ப்⁴ராந்தேர்முரரிபுரதி⁴ஷ்டா²நமுத³யே
யதோ நஸ்யாத்³ப்⁴ராந்திர்நிரதி⁴கரணா க்வாபி ஜக³தி ॥ 22-24॥

வியத்³பூ⁴தம் பூ⁴தம் யத³வநலப⁴ம் ? சாகி²லமித³ம்
மஹாமாயாஸங்கா³த்³பு⁴ஜக³இவ ரஜ்வாம் ப்⁴ரமகரம் ।

தத³த்யந்தாஹ்லாத³ம் விஜரமமரம் சிந்தய மந:
பரப்³ரஹ்மாவ்யக்³ரம் ஹரிஹரஸுராத்³யைரவக³தம் ॥ 23-15॥

சித்³ரத்நமத்ர பதிதம் வபுரந்த⁴கூபே
பும்ஸோ ப்⁴ரமாத³நுபமம் ஸஹநீயதேஜ: ।

உத்³த்⁴ரு’த்ய யோ ஜக³தி தத்³ப⁴விதா க்ரு’தார்தோ²
மந்யே ஸ ஏவ ஸமுபாஸிதவிஶ்வநாத:² ॥ 24-55॥

ஸ்வாந்தவ்யோம்நி நிரஸ்தகல்மஷக⁴நே ஸத்³பு³த்³தி⁴தாராவலீ-

ஸந்தீ³ப்தே ஸமுதே³தி சேந்நிருபமாநந்த³ப்ரபா⁴மண்ட³ல: ।
ப்³ரஹ்மஜ்ஞாநஸுதா⁴கர: கவலிதாவித்³யாந்த⁴காரஸ்ததா³

க்வ வ்யோம க்வ ஸதா³க³தி: க்வ ஹுதபு⁴க் க்வாம்பா: ⁴ க்வ ஸர்வம்ஸஹா ॥
25-53॥
க்வாஹம் ப்³ரஹ்மேதி வித்³யா நிரதிஶயஸுக²ம் த³ர்ஶயந்தீ விஶுத்³த⁴ம்

கூடஸ்த²ம் ஸ்வப்ரகாஶம் ப்ரக்ரு’தி ஸுசரிதா க²ண்ட³யந்தீ ச மாயாம் ।
க்வாவித்³யாஹம் மமேதி ஸ்த²கி³தபரஸுகா² சித்தபி⁴த்தௌ லிக²ந்தீ

ஸர்வாநர்தா²நநர்தா²ந் விஷயகி³ரிபு⁴வா வாஸநாகை³ரிகேண ॥ 26-91॥
சிதே³வ த்⁴யாதவ்யா ஸததமநவத்³யா ஸுக²தநு-

ர்நிராதா⁴ரா நித்யா நிரவதி⁴ரவித்³யாதி³ரஹிதா ।
அநாஸ்தா²மாஸ்தா²ய ப்⁴ரமவபுஷி ஸர்வத்ர விஷயே

ஸதா³ ஶேஷவ்யாக்²யாநிபுணமதிபி:⁴ க்²யாதயதிபி: ⁴ ॥ 27-75॥
நிஷ்காமா முநய: பராவரத்³ரு’ஶோ நிர்தூ⁴தபாப்மோத³யா

நி:ஸங்கா³ நிரஹங்க்ரு’தா நிருபமாநந்த³ம் பரம் லேபி⁴ரே ।
யத்³க³த்வா ந லுட²ந்தி மாத்ரு’ஜட²ரே து:³கா²கரே மாநவா

து³ர்க³ந்தே⁴ புநரேத்யகாமமகரே ஸம்ஸாரபாதோ²நிதௌ⁴ ॥ 28-84॥
ஸ்வாந்தவ்யோம்நி நிரஸ்தகல்மஷக⁴நே ஸத்³பு³த்³தி⁴தாராவலீ-

ஸந்தீ³ப்தே ஸமுதே³தி சேந்நிருபமாநந்த³ப்ரபா⁴மண்ட³ல: ।
ப்³ரஹ்மஜ்ஞாநஸுதா⁴கர: கவலிதாவித்³யாந்த⁴காரஸ்ததா³
க்வ வ்யோம க்வ ஸதா³க³தி: க்வ ஹுதபு⁴க் க்வாம்பா: ⁴ க்வ ஸர்வம்ஸஹா ॥ 53॥

ப்³ரஹ்மாம்ரு’தம் ப⁴ஜ ஸதா³ஸஹஜப்ரகாஶம்
ஸர்வாந்தரம் நிரவதி⁴ ப்ரதி²தப்ரபா⁴வம் ।

யத்³யஸ்தி தே ஜிக³மிஷா ஸஹஸா ப⁴வாப்³தே: ⁴
பாரே பரே பரமஶர்மணி நிஷ்கலங்கே ॥ 29-4॥

சிதே³வ த்⁴யாதவ்யா ஸததமநவத்³யா ஸுக²தநு-
ர்நிராதா⁴ரா நித்யா நிரவதி⁴ரவித்³யாதி³ரஹிதா ।

அநாஸ்தா²மாஸ்தா²ய ப்⁴ரமவபுஷி ஸர்வத்ர விஷயே
ஸதா³ ஶேஷவ்யாக்²யாநிபுணமதிபி:⁴ க்²யாதயதிபி: ⁴ ॥ 30-25॥

யத்ஸாக்ஷாத³பி⁴தா⁴துமக்ஷமதயா ஶப்³தா³த்³யநாலிங்கி³தம்
கூடஸ்த²ம் ப்ரதிபாத³யந்தி விலயத்³வாரா ப்ரபஞ்சஸ்ரஜ: ।

மோக்ஷாய ஶ்ருதயோ நிரஸ்தவித⁴யோ த்⁴யாநஸ்ய சோச்சி²த்தயே
தத்ராத்³வைதவநே ஸதா³ விசரதாச்சேத:குரங்க:³ஸதாம் ॥ 31-102॥

துல்யார்தே²ந த்வமைக்யம் த்ரிபு⁴வநஜநகஸ்தத்பதா³ர்த:²ப்ரபத்³ய
ப்ரத்யக்ஷம் மோஹஜந்ம த்யஜதி ப⁴க³வதி த்வம்பதா³ர்தோ²ऽபி ஜீவ: ।

ஶ்ருத்யாசார்யப்ரஸாதா³ந்நிருபமவிலஸத்³ப்³ரஹ்மவித்³யைஸ்ததை³க்யம்
ப்ராப்யாநந்த³ப்ரதிஷ்டோ² ப⁴வதி விக³லிதாநாத்³யவித்³யோபரீஹ: ॥ 32-86॥

அஹம் ப்³ரஹ்மாஸ்மீதி ஸ்பு²ரத³மலபோ³தோ⁴ யதி³ ப⁴வே-
த்புமாந்புண்யோத்³ரேகாது³பசிதபராநர்த²விரதி: ।

ததா³நீம் க்வாவித்³யா ப்⁴ரு’ஶமஸஹமாநௌபநிஷத³ம்
விசாரம் ஸம்ஸார: க்வ ச விவித⁴து:³கை²கவஸதி: ॥ 33-92 ॥

ஹித்வா விஶ்வாத்³யவஸ்தா:² ப்ரக்ரு’திவிலஸிதா ஜாக்³ரதா³த்³யைர்விஶேஷை:

ஸார்த⁴ம் சைதந்யதா⁴தௌ ப்ரக்ரு’திமபி ஸமம் கார்யஜாதைரஶேஷை: ।
ஜ்ஞாநாநந்த³ம் துரீயம் விக³லிதகு³ணகம் தே³ஶகாலாத்³யதீதம்

ஸ்வாத்மாநம் வீதநித்³ர:ஸததமதி⁴க்ரு’தஶ்சிந்தயேத³த்³விதீயம் ॥ 34-88॥
ஸம்ந்யாஸோ விஹிதஸ்ய கேஶவபத³த்³வந்த்³வே வ்யதா⁴யி ஶ்ருதா

வேதா³ந்தா நிரவத்³யநிஷ்கலபராநந்தா:³ஸுநிஷ்டா²ஶ்சிரம் ।
ஸம்ஸாரே வத⁴ப³ந்த⁴து:³க²ப³ஹுலே மாயாவிலாஸேऽவ்யயம்

ப்³ரஹ்மாஸ்மீதி விஹாய நாந்யத³து⁴நா கர்தவ்யமாஸ்தே க்வசித் ॥ 35-87॥
அக்³ரேபஶ்சாத³த⁴ஸ்தாது³பரி ச பரிதோ தி³க்ஷு தா⁴ந்யாஸ்வநாதி:³

கூடஸ்தா²ஸம்விதே³கா ஸகலதநுப்⁴ரு’தாமந்தராத்மாநியந்த்ரீ ।
யஸ்யாநந்த³ஸ்வபா⁴வா ஸ்பு²ரதி ஶுப⁴தி⁴ய: ப்ரத்யஹம் நிஷ்ப்ரபஞ்சா

ஜீவந்முக்த:ஸ லோகே ஜயதி க³தமஹாமோஹவிஶ்வப்ரபஞ்ச: ॥ 36-90॥
தே த⁴ந்யா பு⁴வநே ஸுஶிக்ஷிதபரப்³ரஹ்மாத்மவித்³யாஜநா

லோகாநாமநுரஞ்ஜகா ஹரிகதா²பீயூஷபாநப்ரியா: ।
யேஷாம் நாகதரங்கி³ணீதடஶிலாப³த்³தா⁴ஸநாநாம் ஸதாம்

ப்ராணா யந்தி லயம் ஸுகே²ந மநஸா ஶ்ரீரங்க³சிந்தாப்⁴ரு’தாம் ॥ 37-100॥
ஶிவ ஶிவ மஹாப்⁴ராந்திஸ்தா²நம் ஸதாம் விது³ஷாமபி

ப்ரக்ரு’திசபலா தா⁴த்ரா ஸ்ரு’ஷ்டா:ஸ்த்ரியோ ஹரிணீத்³ரு’ஶ: ।
விஜஹதி த⁴நம் ப்ராணை:ஸாகம் யதஸ்தத³வாப்தயே

ஜக³தி மநுஜா ராகா³க்ரு’ஷ்டாஸ்ததே³கபராயணா: ॥ 38-58॥
ஹரதி வபுஷ: காந்திம் பும்ஸ: கரோதி ப³லக்ஷிதிம்

ஜநயதி ப்⁴ரு’ஶம் ப்⁴ராந்திம் நாரீ ஸுகா²ய நிஷேவிதா ।
விரதிவிரஸா பு⁴க்தா யஸ்மாத்ததோ ந விவேகிபி⁴-

ர்விஷயவிரஸை: ஸேவ்யா மாயாஸமாஶ்ரிதவிக்³ரஹா ॥ 39-59॥
கமலவத³நா பீநோத்துங்க³ம் க⁴டாக்ரு’தி பி³ப்⁴ரதீ

ஸ்தநயுக³மியம் தந்வீ ஶ்யாமா விஶாலத்³ரு’க³ஞ்சலா ।
விஶத³த³ஶநா மத்⁴யக்ஷாமா வ்ரு’தே²தி ஜநா: ஶ்ரமம்

வித³த⁴தி முதா⁴ராகா³து³ச்சைரநீத்³ரு’ஶவர்ணநே ॥ 40-60 ॥
யத்³யேதா மத³நேஷவோ ம்ரு’க³த்³ரு’ஶஶ்சேத:குரங்கா³ரயோ

தீ⁴ராணாமபி நோ ப⁴வேயுரப³லா:ஸம்ஸாரமாயாபுரே ।
கோ நாமாம்ரு’தஸாக³ரே ந ரமதே தீ⁴ரஸ்ததா³ நிர்மலே

பூர்ணாநந்த³மஹோர்மிரம்யநிகரே ராகா³தி³நக்ரோஜ்ஜி²தே ॥ 41-56॥
பா³லேயம் பா³லபா⁴வம் த்யஜதி ந ஸுத³தி யத்கடாக்ஷைர்விஶாலை-

ரஸ்மாந்விப்⁴ராமயந்தீ லஸத³த⁴ரத³லாக்ஷிப்தசூதப்ரவாலா ।
நேதும் வாஞ்ச²த்யகாமாந் ஸ்வஸத³நமது⁴நா க்ரீடி³தும் த³த்தசித்தாந்

புஷ்யந்நீலோத்பலோத்பலாபே⁴ முரஜிதி கமலாவல்லபே⁴ கோ³பலீலே ॥ 42-57॥
ஜநயதி ஸுதம் கஞ்சிந்நாரீ ஸதீ குலபூ⁴ஷணம்

நிருபமகு³ணை: புண்யாத்மாநம் ஜக³த்பரிபாலகம் ।
கத²மபி ந ஸாऽநிந்த்³யா வந்த்³யா ப⁴வேந்மஹதாம் யத: ।

ஸுரஸரிதி³வ க்²யாதா லோகே பவித்ரிதபூ⁴தலா ॥ 43-61॥
கிம் ஸ்தா²நஸ்ய நிரீக்ஷணேந முரஜித்³த்⁴யாநாய பூ⁴மண்ட³லே

ப்⁴ராதஶ்சேத்³விரதிர்ப⁴வேத்³த்³ரு’ட⁴தரா யஸ்ய ஸ்ரகா³தௌ³ஸதா³ ।
தஸ்யைஷா யதி³ நாஸ்தி ஹந்த ஸுதராம் வ்யர்த²ம் ததா³ந்வேஷணம்

ஸ்தா²நஸ்யாநதி⁴காரிண:ஸுரது⁴நீதீராத்³ரிகுஞ்ஜாதி³ஷு ॥ 44-52॥
ஜாநந்நேவ கரோதி கர்ம ப³ஹுலம் து:³கா²த்மகம் ப்ரேரித:

கேநாப்யப்ரதிவாச்யஶக்திமஹிநா தே³வேந முக்தாத்மநா ।
ஸர்வஜ்ஞேந ஹ்ரு’தி³ஸ்தி²தேந தநுமத்ஸம்ஸாரரங்கா³ங்க³ணே

மாத்³யத்³பு³த்³தி⁴நடீவிநோத³நிபுணோ ந்ரு’த்யந்நங்க³ப்ரிய: ॥ 45-77॥
கர்தவ்யம் ந கரோதி ப³ந்து⁴பி⁴ரபி ஸ்நேஹாத்மபி⁴ர்வோதி³த:

காமித்வாத³பி⁴மந்யதே ஹிதமதம் தீ⁴ரோப்யபீ⁴ஷ்டம் நர: ।
நிஷ்காமஸ்ய ந விக்ரியா தநுப்⁴ரு’தோ லோகே க்வசித்³த்³ரு’ஶ்யதே

யத்தஸ்மாத³யமேவ மூலமகி²லாநர்த²ஸ்ய நிர்தா⁴ரிதம் ॥ 46-83॥
யதா³ தே³வாதீ³நாபி ப⁴வதி ஜந்மாதி³ நியதம்

மஹாஹர்ம்யஸ்தா²நே லலிதலலநாலோலமநஸாம் ।
ததா³ காமார்தாநாம் ஸுக³திரிஹ ஸம்ஸாரஜலதௌ⁴

நிமக்³நாநாமுச்சை ரதிவிஷயஶோகாதி³மகரே ॥47-10॥
ந ஜாநீஷே மூர்க² க்வசித³பி ஹிதம் லோகமஹிதம்

ப்⁴ரமத்³போ⁴கா³காங்க்ஷாகலுஷிததயா மோஹப³ஹுலே ।
ஜக³த்யத்ராரண்யே ப்ரதிபத³மநேகாபதி³ஸதா³

ஹரித்⁴யாநே வ்யக்³ரம் ப⁴வ ஸகலதாபைககத³நே ॥ 48-14॥
ஸத்³த்³வம்ஶோ கு³ணவாநஹம் ஸுசரித: ஶ்லாக்⁴யாம் கரோத்யாத்மநோ

நீசாநாம் வித³தா⁴தி ச ப்ரதிதி³நம் ஸேவாம் ஜநாநாம் த்³விஜ: ।
யோஷித்தஸ்ய ஜிக்⁴ரு’க்ஷயா ஸ ச குதோ நோ லஜ்ஜதே ஸஜ்ஜநா-

ல்லோபா⁴ந்த⁴ஸ்ய நரஸ்ய நோ க²லு ஸதாம் த்³ரு’ஷ்டம் ஹி லஜ்ஜாப⁴யம் ॥
49-96॥
நாந்நம் ஜீர்யதி கிஞ்சிதௌ³ஷத⁴ப³லம் நாலம் ஸ்வகார்யோத³யே

ஶக்திஶ்சங்க்ரமணே ந ஹந்த ஜரயா ஜீர்ணீக்ரு’தாயாம் தநௌ ।

அஸ்மாகம் த்வது⁴நா ந லோசநப³லம் புத்ரேதி சிந்தாகுலோ
க்³லாயத்யர்த²பராயணோऽதிக்ரு’பணோ மித்²யாபி⁴மாநோ க்³ரு’ஹீ ॥ 50-94॥

அத்³யஶ்வோ வா மரணமஶிவப்ராணிநாம் காலபாஶை-

ராக்ரு’ஷ்டாநாம் ஜக³தி ப⁴வதோ நாந்யதா²த்வம் கதா³சித் ।
யத்³யப்யேவம் ந க²லு குருதே ஹா ததா²ப்யர்த²லோப⁴ம்

ஹித்வா ப்ராணீ ஹிதமவஹிதோ தே³வலோகாநுகூலம் ॥ 51-34॥
ரே ரே சித்த மதா³ந்த⁴ மோஹப³தி⁴ரா மித்²யாபி⁴மாநோத்³த⁴தா

வ்யர்தே²யம் ப⁴வதாம் த⁴நாவநரதி:ஸம்ஸாரகாராக்³ரு’ஹே ।
ப³த்³தா⁴நாம் நிக³டே³ந கா³த்ரமமதாஸம்ஜ்ஞேந யத்கர்ஹிசி-

த்³தே³வப்³ராஹ்மணபி⁴க்ஷுகாதி³ஷு த⁴நம் ஸ்வப்நேऽபி ந வ்யேதி வ: ॥ 52-31॥
நாப்⁴யஸ்தோ தா⁴துவாதோ³ ந ச யுவதீவஶீகாரக: கோப்யுபாயோ

நோ வா பௌராணிகத்வம் ந ச ஸரஸகவிதா நாபி நீதிர்ந கீ³தி: ।
தஸ்மாத³ர்தா²ர்தி²நாம் யா ந ப⁴வதி ப⁴வதஶ்சாதுரீ க்வாபி வித்³வந்

ஜ்ஞாத்வேத்த²ம் சக்ரபாணேரநுஸர சரணாம்போ⁴ஜயுக்³மம் விபூ⁴த்யை ॥ 53-47॥
அர்தே²ப்⁴யோऽநர்த²ஜாதம் ப⁴வதி தநுப்⁴ரு’தாம் யௌவநாதி³ஷ்வவஶ்யம்

பித்ராத்³யைரர்ஜிதேப்⁴யோऽநுபக்ரு’திமதிபி: ⁴ ஸ்வாத்மநைவார்ஜிதேப்⁴ய: ।
யஸ்மாத்³து:³கா²கரேப்⁴யஸ்தமநுஸர ஸதா³ ப⁴த்³ர லக்ஷ்மீவிலாஸம்

கோ³பாலம் கோ³பகாந்தாகுசகலஶதடீகுங்குமாஸங்க³ரங்க³ம் ॥ 54-48 ॥
மாத்³யத்தார்கிகதாந்த்ரிகத்³விபக⁴டாஸங்க⁴ட்டபஞ்சாநந-

ஸ்தத்³வத்³ரு’ப்தகத³ந்தவைத்³யககலாகல்போऽபி நிஷ்கிஞ்சந: ।
யத்ர க்வாபி விநாஶயா க்ரு’ஶதநுர்பூ⁴பாலஸேவாபரோ

ஜீவந்நேவ ம்ரு’தாயதே கிமபரம் ஸம்ஸாரது:³ஸாக³ரே ॥ 55-81॥
ஜகா³ம வ்யர்த²ம் மே ப³ஹுதி³நமதா²ர்தா²ர்தி²ததயா

குபூ⁴மீபாலாநாம் நிகடக³திதோ³ஷாகுலமதே: ।
ஹரித்⁴யாநவ்யக்³ரம் ப⁴விதுமது⁴நா வாஞ்ச²தி மந:

க்வசித்³க³ங்கா³தீரே தருணதுளஸீஸௌரப⁴ப⁴ரே ॥ 56-21॥
அந்நாஶாய ஸதா³ ரடந்தி ப்ரு’து²கா:க்ஷுத்க்ஷாமகண்டா²ஸ்த்ரியோ

வாஸோபீ⁴ ரஹிதா ப³ஹிர்வ்யவஹ்ரு’தௌ நிர்யாந்தி நோ லஜ்ஜயா ।
கே³ஹாத³ங்க³ணமார்ஜநேऽபி க்³ரு’ஹிணோ யஸ்யேதி து³ர்ஜீவிதம்

யத்³யப்யஸ்தி ததா²பி தஸ்ய விரதிர்நோதே³தி சித்ரம் க்³ரு’ஹே ॥ 59-95॥

8 sanskritdocuments.org

ஸந்த்யர்தா² மம ஸஞ்சிதா ப³ஹுதா: ⁴ பித்ராதி³பி:⁴ ஸாம்ப்ரதம்
வாணிஜ்யை: க்ரு’ஷிபி: ⁴ கலாபி⁴ரபி தாந்விஸ்தாரயிஷ்யாமி வ: ।

ஹே புத்ரா இதி பா⁴வந்நநுதி³நம் ஸம்ஸாரபாஶாவலீம்
சே²த்தாயம் து கத²ம் மநோரத²மயீம் ஜீவோ நிராலம்ப³ந: ॥ 60-76॥

மாதா ம்ரு’தா ஜநயிதாபி ஜகா³ம ஶீக்⁴ரம்
லோகாந்தரம் தவ கலத்ரஸுதாத³யோऽபி ।

ப்⁴ராதஸ்ததா²பி ந ஜஹாஸி ம்ரு’ஷாபி⁴மாநம்
து:³கா²த்மகே வபுஷி மூத்ரகுத³ர்பகூபே ॥ 61-3॥

காமவ்யாக்⁴ரே குமதிப²ணிநி ஸ்வாந்தது³ர்வாரநீடே³
மாயாஸிம்ஹீவிஹரணமஹீலோப⁴ப⁴ல்லூகபீ⁴மே ।

ஜந்மாரண்யே ந ப⁴வதி ரதி:ஸஜ்ஜநாநாம் கதா³சி-
த்தத்த்வஜ்ஞாநாம் விஷயதுஷிதாகண்டகாகீர்ணபார்ஶ்வே ॥ 62-37॥

ஸ்வாதீ⁴நே நிகடஸ்தி²தேऽபி விமலஜ்ஞாநாம்ரு’தே மாநஸே
விக்²யாதே முநிஸேவிதேऽபி குதி⁴யோ ந ஸ்நாந்தி தீர்தே² த்³விஜா: ।

யத்தத்கஷ்டமஹோ விவேகரஹிதாஸ்தீர்தா²ர்தி²நோ து:³கி²தா
யத்ர க்வாப்யடவீமடந்தி ஜலதௌ⁴ மஜ்ஜந்தி து:³கா²கரே ॥ 63-46॥

த்வத்ஸாக்ஷிகம் ஸகலமேதத³வோசமித்த²ம்
ப்⁴ராதர்விசார்ய ப⁴வதா கரணீயமிஷ்டம் ।

யேநேத்³ரு’ஶம் ந ப⁴விதா ப⁴வதோऽபி கஷ்டம்
ஶோகாகுலஸ்ய ப⁴வஸாக³ரமக்³நமூர்தே: ॥ 64-7॥

யத்ப்ரீத்யர்த²மநேகதா⁴மநி மயா கஷ்டேந வஸ்து ப்ரியம்
ஸ்வஸ்யாஶாகவலீக்ரு’தேந விகலீபா⁴வம் த³தா⁴நேந மே ।

தத்ஸர்வம் விலயம் நிநாய ப⁴க³வாந் யோ லீலயா நிர்ஜரோ
மாம் ஹித்வா ஜரயாகுலீக்ரு’ததநும் காலாய தஸ்மை நம: ॥ 65-98॥

ஆயுர்வேத³விதா³ம் ரஸாஶநவதாம் பத்²யாஶிநாம் யத்நதோ
வைத்³யாநாமபி ரோக³ஜந்ம வபுஷோ ஹ்யந்தர்யதோ த்³ரு’ஶ்யதே ।

து³ஶ்சக்ஷோத்கவலீக்ரு’தத்ரிபு⁴வநோ லீலாவிஹாரஸ்தி²த:
ஸர்வோபாயவிநாஶநைகசதுர: காலாய தஸ்மை நம: ॥ 66-99॥

த்³ரு’ஷ்டப்ராயம் விகலமகி²லம் காலஸர்பேண விஶ்வம்

vijnAnashatakamPathakSequence.pdf 9



விஜ்ஞாநஶதகம் பாட²கஸ்ய க்ரம ப⁴ர்த்ரு’ஹரிக்ரு’த

க்ரூரேணேத³ம் ஶிவ ஶிவ முநே ப்³ரூஹி ரக்ஷாப்ரகாரம் ।
அஸ்யாஸ்தேக: ஶ‍்ரு’ணு முரரிபோர்த்⁴யாநபீயூஷபாநம்

த்யக்த்வா நாந்யத்கிமபி பு⁴வநே த்³ரு’ஶ்யதே ஶாஸ்த்ரத்³ரு’ஷ்ட்யா ॥ 67-35॥
கஶ்சித்க்ரந்த³தி காலகர்கஶகராக்ரு’ஷ்டம் விநஷ்டம் ஹடா²-

து³த்க்ரு’ஷ்டம் தநயம் விலோக்ய புரத: புத்ரேதி ஹா ஹா க்வசித் ।
கஶ்சிந்நர்தகநர்தகீபரிவ்ரு’தோ ந்ரு’த்யத்யஹோ குத்ரசி-

ச்சித்ரம் ஸம்ஸ்ரு’திபத்³த⁴தி: ப்ரத²யதி ப்ரீதிஞ்ச கஷ்டஞ்ச ந: ॥ 68-93॥
ஸா ரோகி³ணீ யதி³ ப⁴வேத³த²வா விவர்ணா

பா³லாப்ரியாஶஶிமுகீ² ரஸிகஸ்ய பும்ஸ: ।
ஶல்யாயதே ஹ்ரு’தி³ ததா² மரணம் க்ரு’ஶாங்க்³யா-

யத்தஸ்ய ஸா விக³தநித்³ரஸரோருஹாக்ஷீ ॥ 69-6॥
நிஷ்கண்டகேऽபி ந ஸுக²ம் வஸுதா⁴தி⁴பத்யே

கஸ்யாபி ராஜதிலகஸ்ய யதே³ஷ தே³வ: ।
விஶ்வேஶ்வரோ பு⁴ஜக³ராஜவிபூ⁴திபூ⁴ஷோ

ஹித்வா தபஸ்யதி சிரம் ஸகலா விபூ⁴தீ: ॥ 70-8 ॥
கதா³சித்கஷ்டேந த்³ரவிணமத⁴மாராத⁴நவஶா-

ந்மயா லப்³த⁴ம் ஸ்தோகம் நிஹிதமவநௌ தஸ்கரப⁴யாத் ।
ததோ நித்யே கஶ்சித்க்வசித³பி ததா³கு²ர்பி³லக்³ரு’ஹேऽ-

நயல்லப்³தோ⁴ऽப்யர்தோ² ந ப⁴வதி யதா³ கர்ம விஷமம் ॥ 71-20॥
ஸ்வயம் போ⁴க்தா தா³தா வஸு ஸுப³ஹு ஸம்பாத்³ய ப⁴விதா

குடும்பா³நாம் போஷ்டா கு³ணநிதி⁴ரஶேஷேப்ஸிதநர: ।
இதி ப்ரத்யாஶஸ்ய ப்ரப³லது³ரிதாநீதவிது⁴ரம்

ஶிரஸ்யஸ்யாகஸ்மாத்பததி நித⁴நம் யேந ப⁴வதி ॥ 72-11॥
பா⁴நுர்பூ⁴வலயப்ரத³க்ஷிணக³தி: க்ரீடா³ரதி:ஸர்வதா³

சந்த்³ரோப்யேஷகலாநிதி: ⁴ கவலித:ஸ்வர்பா⁴நுநா து:³கி²த: ।
ற்ஹாஸம் க³ச்ச²தி வர்த⁴தே ச ஸததம் கீ³ர்வாணவிஶ்ராமபூ⁴-

ஸ்தத்ஸ்தா²நம் க²லு யத்ர நாஸ்த்யபஹதி: க்லேஶஸ்ய ஸம்ஸாரிணாம் ॥ 73-29

॥
பூ⁴மண்ட³லம் லயமுபைதி ப⁴வத்யபா³த⁴ம்

லப்³தா⁴த்மகம் புநரபி ப்ரலயம் ப்ரயாதி ।

ஆவர்ததே ஸகலமேதத³நந்தவாரம்
ப்³ரஹ்மாதி³பி: ⁴ ஸமமஹோ ந ஸுக²ம் ஜநாநாம் ॥ 74-9॥

அஹோऽத்யர்தே²ऽப்யர்தே² ஶ்ருதிஶதகு³ருப்⁴யாமவக³தே
நிஷித்³த⁴த்வேநாபி ப்ரதிதி³வஸமாதா⁴வதி மந: ।

பிஶாசஸ்தத்ரைவ ஸ்தி²ரரதிரஸாரேऽபி சபலம்
ந ஜாநே கேநாஸ்ய ப்ரதிக்ரு’திரநார்யஸ்ய ப⁴விதா ॥ 75-26॥

அரே சேதஶ்சித்ரம் ப்⁴ரமஸி யத³பாஸ்ய ப்ரியதமம்
முகுந்த³ம் பார்ஶ்வஸ்த²ம் பிதரமபி மாந்யம் ஸுமநஸாம் ।

ப³ஹி: ஶப்³தா³த்³யர்தே² ப்ரக்ரு’திசபலே க்லேஶப³ஹுலே
ந தே ஸம்ஸாரேऽஸ்மிந்ப⁴வதி ஸுக²தா³த்³யாபி விரதி: ॥ 76-13॥

அஹம் ஶ்ராந்தோऽத்⁴வாநம் ப³ஹுவிஷமதிக்ரம்ய விஷமம்
த⁴நாகாங்க்ஷாக்ஷிப்த:குந்ரு’பதிமுகா²லோகநபர: ।

இதா³நீம் கேநாபி ஸ்தி²திமுத³ரகூபஸ்ய ப⁴ரணே
கத³ந்நேநாரண்யே க்வசித³பி ஸமீஹே ஸ்தி²ரமதி: ॥ 77-18॥

ஸா கோ³ஷ்டீ²ஸுஹ்ரு’தா³ம் நிவாரிதஸுதா⁴ஸ்வாதா³து⁴நா க்வாக³ம-
த்தேதீ⁴ரா த⁴ரணீத⁴ரோபகரணீபூ⁴தா யயு: க்வாபரே ।

தே பூ⁴பா ப⁴வபீ⁴ரவோ ப⁴வரதா: க்வாகு³ர்நிரஸ்தாரயோ
ஹா கஷ்டம் க்வ ச க³ம்யதே நஹிஸுக²ம் க்வாப்யஸ்தி லோகத்ரயே ॥ 78-28॥

உதா³ஸீநோ தே³வோ மத³நமத²ந:ஸஜ்ஜநகுலே
கலிக்ரீடா³ஸக்த:க்ரு’தபரிஜந: ப்ராக்ரு’தஜந: ।

இயம் ம்லேச்சா²க்ராந்தா த்ரித³ஶதடிநீ சோப⁴யதடே
கத²ம் ப்⁴ராந்தஸ்தா²தா கத²ய ஸுக்ரு’தீ குத்ர விப⁴ய: ॥ 79-65॥

நிஸ்ஸாராவஸுதா⁴து⁴நா ஸமஜநி ப்ரௌட⁴ப்ரதாபநல-

ஜ்வாலாஜ்வாலஸமாகுலா த்³விபக⁴டாஸங்க⁴ட்டவிக்ஷோபி⁴தா ।
ம்லேச்சா²நாம் ரத²வாஜிபத்திநிவஹைருந்மீலிதா கீத்³ரு’ஶீ-

யம் வித்³யா ப⁴விதேதி ஹந்த ந ஸகே² ஜாநீமஹே மோஹிதா: ॥ 80-66॥
வேதோ³ நிர்வேத³மாகா³தி³ஹ நமநபி⁴யா ப்³ராஹ்மணாநாம் வியோகா³-

த்³வையாஸிக்யோ கி³ரோऽபி க்வசித³பி விரலா:ஸம்மதம் ஸந்தி தே³ஶே ।
இத்த²ம் த⁴ர்மே விலீநே யவநகுலபதௌ ஶாஸதி க்ஷோணிபி³ம்ப³ம்

நித்யம் க³ங்கா³வகா³ஹாத்³ப⁴வதி க³திரித: ஸம்ஸ்ரு’தேரர்த²ஸித்³தௌ⁴ ॥
81-67॥
க³ங்கா³ க³ங்கே³தி யஸ்யா: ஶ்ருதமபி படி²தம் கேநசிந்நாமமாத்ரம்

து³ரஸ்த²ஸ்யாபி பும்ஸோ த³லயதி து³ரிதம் ப்ரௌட⁴மித்யாஹுரேகே ।
ஸ க³ங்கா³ கஸ்ய ஸேவ்யா ந ப⁴வதி பு⁴வநே ஸஜ்ஜநஸ்யாதிப⁴வ்யா

ப்³ரஹ்மாண்ட³ம் ப்லாவயந்தீ த்ரிபுரஹரஜடாமண்ட³லம் மண்ட³யந்தீம் ॥ 82-68

॥
கலௌ க³ங்கா³ காஶ்யாம் த்ரிபுரஹரபுர்யாம் ப⁴க³வதீ

ப்ரஶஸ்தாதே³வாநாமபி ப⁴வதி ஸேவ்யாநுதி³வஸம் ।
இதி வ்யாஸோ ப்³ரூதே முநிஜநது⁴ரீணோ ஹரிகதா²-

ஸுதா⁴பாநஸ்வஸ்தோ² க³லிதப⁴வப³ந்தோ⁴ऽதுலமதி: ॥ 83-74॥
யஸ்யா:ஸங்க³திருந்நதிம் விதநுதே வாராமமீஷாம் ஜநை-

ருத்³கீ³தா கவிபி⁴ர்மஹேஶ்வரமநோபீ⁴ஷ்டா மஹீமண்ட³லே ।
ஸா ஸந்த: ஶரதி³ந்து³ஸோத³ரபய: பூராபி⁴ராமா நத³-

த்கோகஶ்ரேணிமநோஜபுண்யபுலிநா பா⁴கீ³ரதீ² ஸேவ்யதாம் ॥ 84-72॥
கதா³ பா⁴கீ³ரத்²யா ப⁴வஜலதி⁴ஸந்தாரதரணே:

ஸ்க²லத்³வீசீமாலாசபலதலவிஸ்தாரிதமுத:³ ।
தமஸ்ஸ்தா²நே குஞ்ஜே க்வசித³பி நிவிஶ்யாஹ்ரு’தமநா

ப⁴விஷ்யாம்யேகாகீ நரகமத²நே த்⁴யாநரஸிக: ॥ 85-22॥
கதா³ கோ³விந்தே³தி ப்ரதிதி³வஸமுல்லாஸமிலிதா:

ஸுதா⁴தா⁴ராப்ராயாஸ்த்ரித³ஶதடிநீவீசிமுக²ரே ।
ப⁴விஷ்யந்த்யேகாந்தே க்வசித³பி நிகுஞ்ஜே மம கி³ரோ

மராலீசக்ராணாம் ஸ்தி²திஸுக²ரவாக்ராந்தபுலிநே ॥ 86-23॥
ப⁴ஜத விபு³த⁴ஸிந்து⁴ம் ஸாத⁴வோ லோகப³ந்து⁴ம்

ஹரஹஸிததரங்க³ம் ஶங்கராஶீர்ஷஸங்க³ம் ।
த³லிதப⁴வபு⁴ஜங்க³ம் க்²யாதமாயாவிப⁴ங்க³ம்

நிகி²லபு⁴வநவந்த்³யம் ஸர்வதீர்தா²நவத்³யம் ॥ 87-44॥
யத³ம்ரு’தமம்ரு’தாநாம் ப⁴ங்க³ரங்க³ப்ரஸங்க³-

ப்ரகடிதரஸவத்தாவைப⁴வம் பீதமுச்சை: ।
த³லயதி கலித³ந்தாம்ஸ்தாம் ஸுபர்வஸ்ரவந்தீம்

கிமிதி ந ப⁴ஜதார்தா ப்³ரஹ்மலோகாவதீர்ணாம் ॥ 88-45॥
யத்தீரே வஸதாம் ஸதாமபி ஜலைர்மூலை: ப²லைர்ஜீவதாம்

முக்தாஹம்மமபா⁴வஶுத்³த⁴மநஸாமாசாரவித்³யாவதாம் ।
கைவல்யம் கரபி³ல்வதுல்யமமலம் ஸம்பத்³யதே ஹேலயா ।

ஸ க³ங்கா³ஹ்யதுலாமலோர்மிமபடலா ஸத்³பி: ⁴ குதோ நேக்ஷ்யதே ॥ 89-69॥
தீர்தா²நாமவலோகநே ஸுமநஸாமுத்கண்ட²தே மாநஸம்

தாவத்³பூ⁴வலயே ஸதாம் புரரிபுத்⁴யாநாம்ரு’தாஸ்வாதி³நாம்।
பாவத்தே ந விலோகயந்தி ஸரிதாம் ரோசிஷ்ணுமுக்தாவளீம் ।

ஶ்ரீமந்நாகதரங்கி³ணீம் ஹரஜடாஜூடாடவீவிப்⁴ரமாம் ॥ 90-70॥
ஸம்ஸாரோ விவிதா⁴தி⁴பா³த⁴ப³தி⁴ர:ஸாராயதே மாநஸே

நி:ஸாரோऽபி வபுஷ்மதாம் கலிவ்ரு’கக்³ராஸீக்ரு’தாநாம் சிரம் ।
த்³ரு’ஷ்டாயாம் க⁴நஸாரபாத²ஸி மஹாபுண்யேந யஸ்யாம் ஸதாம்

ஸா ஸேவ்யா ந குதோ ப⁴வேத்ஸுரது⁴நீஸ்வர்கா³பவர்கோ³த³யா ॥ 91-71॥
க்வசித்³த⁴ம்ஸஶ்ரேணீ ஸுக²யதி ரிரம்ஸு: ஶ்ருதிஸுக²ம்

நத³ந்தீ சேதோ நோ விபுலபுலிநே மந்த²ரக³தி: ।
ததே³தஸ்யா யோऽர்தீ²ஸுரதருலதா நாகதடிநீஈ

ஸதா³ஸத்³பி:⁴ ஸேவ்யா ஸகலபுருஷார்தா²ய க்ரு’திபி:⁴ ॥ 92-73॥
யாமாஸாத்³ய த்ரிலோகீஜநமஹிதஶிவாவல்லபா⁴ராமபூ⁴மிம்

ப்³ரஹ்மாதீ³நாம் ஸுராணாம் ஸுக²வஸதிபு⁴வோ மண்ட³லம் மண்ட³யந்தீம் ।
நோ க³ர்பே⁴ வ்யாலுட²ந்தி க்வசித³பி மநுஜா மாதுருத்க்ராந்திபா⁴ஜ-
ஸ்தாம் காஶீம் நோ ப⁴ஜந்தே கிமிதி ஸுமதயோ து:³க²பா⁴ரம் வஹந்தே ॥ 93-38॥

வித்³யந்தே த்³வாரகாத்³யா ஜக³தி கதி ந தா தே³வதாராஜதா⁴ந்யோ
யத்³யப்யந்யாஸ்ததா²பி ஸ்க²லத³மலஜலாவர்தக³ங்கா³தரங்கா³ ।

காஶ்யேவாராமகூஜத்பிகஶுகசடகாக்ராந்ததி³க்காமிநீநாம்
க்ரீடா³காஸாரஶாலா ஜயதி முநிஜநாநந்த³கந்தை³கபூ⁴மி: ॥ 94-41॥

காஶீயம் ஸமலங்க்ரு’தா நிருபமஸ்வர்கா³பகா³வ்யோமகா³-
ஸ்தூ²லோத்தாரதரங்க³பி³ந்து³விலஸந்முக்தாப²லஶ்ரேணிபி: ⁴ ।

சஞ்சச்சஞ்சலசஞ்சரீகநிகராராகா³ம்ப³ரா ராஜதே
காஸாரஸ்த²விநித்³ரபத்³மநயநா விஶ்வேஶ்வரப்ரேயஸீ ॥ 95-42॥

வஹ்நிப்ராகாரபு³த்³தி⁴ம் ஜநயதி வலபீ⁴வாஸிநாம் நாக³ராணாம்
க³ந்தா⁴ரண்யப்ரஸூதஸ்பு²டகுஸுமசய: கிம்ஶுகாநாம் ஶுகாநாம் ।

சஞ்ச்வாகாரோ வஸந்தே பரமபத³பத³ம் ராஜதா⁴நீ புராரே:
ஸா காஶ்யாராமரம்யா ஜயதி முநிஜநாநந்த³கந்தை³கபூ⁴மி: ॥ 96-43॥

கிம் குர்ம: கிம் ப⁴ஜாம: கிமிஹ ஸமுத்³ரிதம் ஸாத⁴நம் கிம் வயஸ்யா:
ஸம்ஸாரோந்மூலநாய ப்ரதிதி³வஸமிஹாநர்த²ஶங்காவதார: ।

ப்⁴ராதர்ஜ்ஞாதம் நிதா³நம் ப⁴வப⁴யத³லநே ஸங்க³தம் ஸஜ்ஜ்நாம்
தாம் காஶீமாஶ்ரயாமோ நிருபமயஶஸ:ஸ்வ:ஸ்ரவந்த்யா வயஸ்யாம் ॥ 97-39॥

பு⁴க்தி: க்வாபி ந முக்திரஸ்த்யபி⁴மதா க்வாண்யஸ்தி முக்திர்ந ஸா
காஶ்யாமஸ்தி விஶேஷ ஏவ ஸுதராம் ஶ்லாக்⁴யம் யதே³தத்³ரூபம் ।

ஸர்வைருத்தமமத்⁴யமாத⁴மஜநைராஸாத்³யதேऽநுக்³ரஹா-
த்³தே³வஸ்ய த்ரிபுரத்³விஷ:ஸுரது⁴நீஸ்நாநாவதா³தவ்யயை: ॥ 98-40॥

ஸந்தந்யே த்ரித³ஶாபகா³தி³பதநாதே³வ ப்ரயாகா³த³ய:
ப்ராலேயாசலஸம்ப⁴வா ப³ஹுப²லா:ஸித்³தா⁴ஶ்ரமா:ஸித்³த⁴ய: ।

யத்ராகௌ⁴க⁴ஸஹா ப⁴வந்தி ஸுதி⁴யாம் த்⁴யாநேஶ்வரணாம் சிரம்
முக்தாஶேஷபி⁴யாம் விநித்³ரமநஸாம் கந்தா³ம்பு³பர்ணாஶிநாம் ॥ 99-51॥

கேதா³ரஸ்தா²நமேகம் ருசிரதரமுமாநாட்யலீலாவநீகம்
ப்ராலேயாத்³ரிப்ரதே³ஶே ப்ரதி²தமதிதராமஸ்தி க³ங்கா³நிவேஶே ।

க்²யாதம் நாராயணஸ்ய த்ரிஜக³தி ப³த³ரீநாம ஸித்³தா⁴ஶ்ரமஸ்ய
தத்ரைவாநாதி³மூர்தேர்முநிஜநமநஸாமந்யதா³நந்த³மூர்தே: ॥ 100-50॥

பு³தா⁴நாம் வைராக்³யம் ஸுக⁴டயது வைராக்³யஶதகம்
க்³ரு’ஹஸ்தா²நாமேகம் ஹரிபத³ஸரோஜப்ரணயிநாம் ।

ஜநாநாமாநந்த³ம் விதரது நிதாந்தம் ஸுவிஶத³-
த்ரயம் ஶேஷவ்யாக்²யாக³லிததமஸாம் ஶுத்³த⁴மநஸாம் ॥ 101-103॥

இதி ஶ்ரீப⁴ர்த்ரு’ஹரிவிரசிதம் விஜ்ஞாநஶதகம் சதுர்த²ம் ।

This verse sequence is based on two books, one by Pathak with Gujarati

translation and -number is based on that of Ghule with Sanskrit

commentary, 101 in number. While Ghule’s book has 103 verses,

Pathak’s book has selected resequenced 101 and 38 more as

parishiShTa given below and appears to be expanded.

॥ விஜ்ஞாநஶதக பரிஶிஷ்ட॥
அகிஞ்சநஸ்ய தா³ந்தஸ்ய ஶாந்தஸ்ய ஸமசேதஸ: ।
ஸதா³ஸந்துஷ்டமநஸ:ஸர்வா:ஸுக²மயா தி³ஶ: ॥ 1॥
அபி⁴மதமஹாமாநக்³ரந்தி²ப்ரபே⁴த³படீயஸீ
கு³ருதரகு³ருக்³ராமாம்போ⁴ஜஸ்பு²டோஜ்ஜ்வலசந்த்³ரிகா ।
விபுலவிலஸல்லஜ்ஜாவல்லீவிதா³ரகுடா²ரிகா
ஜட²ரபிட²ரீ து:³பூரேயம் கரோதி விட³ம்ப³நம் ॥ 2॥
உத்திஷ்ட²க்ஷணமேகமுத்³வஹ கு³ரும் தா³ரித்³ர்யபா⁴ரம் ஸகே²
ஶ்ராந்தஸ்தாவத³ஹம் சிரம் மரணஜம் ஸேவே த்வதீ³யம் ஸுக²ம் ।
இத்யுக்தோ த⁴நவர்ஜிதேந ஸஹஸா க³த்வா ஸ்மஶாநே ஶவோ
தா³ரித்³ர்யாந்மரணம் வரம் வரமிதி ஜ்ஞாத்வைவ தூஷ்ணீம் ஸ்தி²த: ॥ 3॥
உத³ந்வச்ச²ந்நா பூ: ⁴ ஸ ச நிதி⁴ரபாம் யோஜநஶதம்
ஸதா³ பாந்த:² பூஷா க³க³நபரிமாணம் கலயதி ।
இதி ப்ராயோ பா⁴வா:ஸ்பு²ரத³வதி⁴முத்³ராமுகுலிதா:
ஸதாம் ப்ரஜ்ஞோந்மேஷ: புநரயமஸீமா விஜயதே ॥ 4॥
ஏதா ஹஸந்தி ச ருத³ந்தி ச கார்யஹேதோ-
ர்விஶ்வாஸயந்தி ச பரம் ந ச விஶ்வஸந்தி ।
தஸ்மாந்நரேண து ஸுஶீலஸமந்விதேந
நார்ய:ஸ்மஶாநக⁴டிகா இவ வர்ஜநீயா: ॥ 5॥
கார்கஶ்யம் ஸ்தநயோர்த்³ரு’ஶோஸ்தரலதாலீகம் முகே² ஶ்லாக்⁴யதே
கௌடில்யம் கசஸஞ்சயே ச வத³நே மாந்த்³யம் த்ரிகே ஸ்தூ²லதா ।
பீ⁴ருத்வம் ஹ்ரு’த³யே ஸதை³வ கதி²தம் மாயாப்ரயோக:³ ப்ரியே
யாஸாம் தோ³ஷக³ண:ஸதா³ ம்ரு’க³த்³ரு’ஶாம் தா:ஸ்யு: பஶூநாம் ப்ரியா: ॥ 6॥
கதா³ வாராணஸ்யாமமரதடிநீரோத⁴ஸி வஸந்
வஸாந: கௌபீநம் ஶிரஸி நித³தா⁴நோऽஞ்ஜலிபுடம் ।
அயே கௌ³ரீநாத² த்ரிபுரஹர ஶம்போ⁴ த்ரிநயந
ப்ரஸீதே³த்யாக்ரோஶந்நிமிஷமிவ நேஷ்யாமி தி³வஸாந் ॥ 7॥
கா³த்ரைர்கி³ரா ச விகலஶ்சடுரீஶ்வராணாம்

குர்வந்நயம் ப்ரஹஸநஸ்ய நட: க்ரு’தோऽஸி ।
தம் த்வாம் புந: பலிதகர்ணகபா⁴ஜமேநம்
நாட்யேந கேந நடயிஷ்யதி தீ³ர்க⁴மாயுஅ: ॥ 8॥
சலா லக்ஷ்மீஶ்சலா: ப்ராணாஶ்சலே ஜீவிதயௌவநே ।
சலாசலோ ச ஸம்ஸாரே த⁴ர்ம ஏகோ ஹி நிஶ்சல: ॥ 9॥
சேதஶ்சிந்தய மா ரமாம் ஸக்ரு’தி³மாமஸ்தா²யிநீமாஸ்த²யா
பூ⁴பாலப்⁴ருகுடீரவிஹரவ்யாபாரபண்யாங்க³நாம் ।
கந்யாகஞ்சுகிதா: ப்ரவிஶ்ய ப⁴வநத்³வாராணி வாராணஸீ-

ரத்²யாபங்க்திஷு பாணிபாத்ரபதிதாம் பி⁴க்ஷாமபேக்ஷாமஹே ॥ 10॥
துங்க³ம் வேஶ்ம ஸுதா:ஸதாமபி⁴மதா:ஸங்க்²யாதிகா:³ஸம்பத:³
கல்யாணீ த³யிதா வயஶ்ச நவமித்யஜ்ஞாநமூடோ⁴ ஜந: ।
மத்வா விஶ்வமநஶ்வரம் நிவிஶதே ஸம்ஸாரகாராக்³ரு’ஹே
ஸந்த்³ரு’ஶ்யம் க்ஷணப⁴ங்கு³ரம் தத³கி²லம் த⁴ந்யஸ்து ஸம்ந்யஸ்யதி ॥ 11॥
ந பி⁴க்ஷா து³ஷ்ப்ராபா பதி² மம மஹாராமரசிதே
ப²லை:ஸம்பூர்ணா பூ⁴ர்த்³விபம்ரு’க³ஸுசர்மாபி வஸநம் ।
ஸுகை²ர்வா து:³கை²ர்வா ஸத்³ரு’ஶபரிபாக: க²லு ததா³
த்ரிநேத்ரம் கஸ்த்யக்த்வா த⁴நலயமதா³ந்த⁴ம் ப்ரணமதி ॥ 12॥
நோ க²ட்³க³ப்ரவிதா³ரித: கரடிநோ நோத்³வேஜிதா வைரிண-

ஸ்தந்வங்க்³யா விபுலே நிப³த்³த⁴ப²லகே ந க்ரீடி³தம் லீலயா ।
நோ ஜுஷ்டம் கி³ரிராஜநிர்ஜ²ரஜ²ணஜ்ஜா²ங்காரகாரம் வய:
காலோऽயம் பரபிண்ட³லோலுபதயா காகைரிவ ப்ரேரித: ॥ 13॥
பரிப்⁴ரமஸி கிம் வ்ரு’தா²க்வசந சித்த விஶ்ராம்யதாம்
ஸ்வயம் ப⁴வதி யத்³யதா² ப⁴வதி தத்ததா² நாந்யதா² ।
அதீதமபி ந ஸ்மரந்நபி ச பா⁴வ்யஸங்கல்பய-
ந்நதர்கிதக³மாக³மாநநுப⁴வஸ்வ போ⁴கா³நிஹ ॥ 14॥
பாணிம் பாத்ரயதாம் நிஸர்க³ஶுசிநா பை⁴க்ஷேண ஸந்துஷ்யதாம்
யத்ர க்வாபி நிஷீத³தாம் ப³ஹுத்ரு’ணம் விஶ்வம் முஹு: பஶ்யதாம் ।
அத்யாகே³ऽபி தநோரக²ண்ட³பரமாநந்தா³வபோ³த⁴ஸ்ப்ரு’ஹாம்
மத்ய: கோऽபி ஶிவப்ரஸாத³ஸுலபா⁴ம் ஸம்பத்ஸ்யதே யோகி³நாம் ॥ 15॥

பாதாலாந்ந விமோசிதோ ப³த ப³லீ நீதோ ந ம்ரு’த்யு:க்ஷயம்
நோ ம்ரு’ஷ்டம் ஶஶிலாஞ்ச²நம் ச மலிநம் நோந்மூலிதா வ்யாத⁴ய: ।
ஶேஷஸ்யாபி த⁴ராம் வித்⁴ரு’த்ய ந க்ரு’தோ பா⁴ராவதார:க்ஷணம்
சேத:ஸத்புருஷாபி⁴மாநக³ணநாம் மித்²யா வஹந் லஜ்ஜஸே ॥ 16॥
ப²லம் ஸ்வேச்சா²லப்⁴யம் ப்ரதிவநமகே²த³ம் க்ஷிதிருஹாம்
பய:ஸ்தா²நே ஸ்தா²நே ஶிஶிரமது⁴ரம் புண்யஸரிதாம் ।
ம்ரு’து³ஸ்பர்ஶா ஶய்யா ஸுலலிதலதாபல்லவமயீ
ஸஹந்தே ஸந்தாபம் தத³பி த⁴நிநாம் த்³வாரி க்ரு’பணா: ॥ 17॥
பி⁴க்ஷா காந்து³தா⁴ தே⁴நு: கந்தா² ஶீதநிவாரிணீ ।
அசலா து ஶிவ ப⁴க்திர்விப⁴வை: கிம் ப்ரயோஜநம் ॥ 18॥
யத்³வக்த்ரம் முஹரீக்ஷஸே ந த⁴நிநாம் ப்³ரூஷே ந சாடும் ம்ரு’ஷா
நைஷாம் க³ர்வகி³ர: ஶ‍்ரு’ணோஷி ந புந: ப்ரத்யாஶயா தா⁴வஸி ।
காலோ பா³லத்ரு’ணாநி கா²த³ஸிஸுக²ம் நித்³ராஸி நித்³ராக³மே
தந்மே ப்³ரூஹி குரங்க³குத்ர ப⁴வதா கிம் நாம தப்தம் தப: ॥ 19॥
யே ஸந்தோஷஸுக²ப்ரமோத³முதி³தாஸ்தேஷாம் ந பி⁴ந்நா முதோ³
யே த்வந்யே த⁴நலோப⁴ஸங்குலதி⁴யஸ்தேஷாம் ந த்ரு’ஷ்ணாஹதா ।
இத்த²ம் கஸ்ய க்ரு’தே க்ரு’த:ஸ விதி⁴நா தாத்³ரு’க்பத³ம் ஸம்பதா³ம்
ஸ்வாத்மந்யேவ ஸமாப்தஹேமமஹிமா மேருர்ந மே ரோசதே ॥ 20॥
வர்ணே ஸிதம் ஶிரஸி வீக்ஷ்ய ஶிரோருஹாணாம்
ஸ்தா²நம் ஜராபரிப⁴வஸ்ய ததே³வ பும்ஸாம் ।
ஆரோபிதாஸ்தி²ஶகலம் பரிஹ்ரு’த்ய யாந்தி
சாண்டா³லகூபமிவ தூ³ரதரம் தருண்ய: ॥ 21॥
ஸமாரம்பா⁴ ப⁴க்³நா: கதி ந கதிவாராँஸ்தவ பஶோ
பிபாஸோஸ்துச்சே²ऽஸ்மிந்த்³ரவிணம்ரு’க³த்ரு’ஷ்ணார்ணவஜலே ।
ததா²பி ப்ரத்யாஶா விரமதி ந தேऽத்³யாபி ஶததா⁴
ந தீ³ர்ணம் யச்சேதோ நியதமஶநிக்³ராவக⁴டிதம் ॥ 22॥
ஸிம்ஹோ ப³லீ த்³விரத³ஶூகரமாம்ஸபோ⁴ஜீ
ஸம்வத்ஸரேண ரதிமேதி கிலைகவாரம் ।
பாராவத: க²ரஶிலாகணமாத்ரபோ⁴ஜீ
காமீ ப⁴வத்யநுதி³நம் வத³ கோऽத்ர ஹேது: ॥ 23॥

சூடோ³த்தம்ஸிதசாருசந்த்³ரகலிகாசஞ்சச்சி²கா²பா⁴ஸ்வரோ
லீலாத³க்³த⁴விலோலகாமஶலபா⁴ ஶ்ரேயோத³ஶாக்³ரே ஸ்பு²ரந் ।
அந்த:ஸ்பூ²ர்ஜத³பாரமோஹதிமிரப்ராக்³பா⁴ரமுச்சாடயம்-
ஶ்சேத:ஸத்³மநி யோகி³நாம் விஜயதே ஜ்ஞாநப்ரதீ³போ ஹர: ॥ 24॥
பி⁴க்ஷாஹாரமதை³ந்யமப்ரதிஸுக²ம் பீ⁴திச்சி²த³ம் ஸர்வதா³
து³ர்மாத்ஸர்யமதா³பி⁴மாநமத²நம் து:³கௌ²க⁴வித்⁴வம்ஸநம் ।
ஸர்வத்ராந்வஹமப்ரயத்நஸுலப⁴ம் ஸாது⁴ப்ரியம் பாவநம்
ஶம்போ:⁴ ஸத்ரமவார்யமக்ஷயநிதி⁴ம் ஶம்ஸந்தி யோகீ³ஶ்வரா: ॥ 25॥
போ⁴கா³ஸ்துங்க³தரங்க³ப⁴ங்க³சபலா: ப்ராணா:க்ஷணத்⁴வம்ஸிந-
ஸ்தோகாந்யேவதி³நாநி யௌவநஸுக²ம் ப்ரீதி: ப்ரியேஷ்வஸ்தி²ரா ।
தத்ஸம்ஸாரமஸாரமேவ நிகி²லம் பு³த்³த்⁴வா பு³தா⁴ போ³த⁴கா
லோகாநுக்³ரஹபேஶலேந மநஸா யத்ந:ஸமாதீ⁴யதாம் ॥ 26॥
ப்³ரஹ்மேந்த்³ராதி³மருத்³க³ணாம்ஸ்த்ரு’ணகணாந்யத்ர ஸ்தி²தோ மந்யதே
யத்ஸ்வாதா³த்³விரஸா ப⁴வந்தி விப⁴வாஸ்த்ரைலோக்யராஜ்யாத³ய: ।
போ⁴க:³ கோऽபி ஸ ஏக ஏவ பரமோ நித்யோதி³தோ ஜ்ரு’ம்ப⁴தே
போ⁴ ஸாதோ⁴ க்ஷணப⁴ங்கு³ரே ததி³தரே போ⁴கே³ ரதிம் மா க்ரு’தா:² ॥ 27॥
ஸா ரம்யா நக³ரீ மஹாந்ஸ ந்ரு’பதி:ஸாமந்தசக்ரம் ச தத்
பார்ஶ்வே தஸ்ய ச ஸா வித³க்³த⁴பரிஷத்தஶ்சந்த்³ரபி³ம்பா³நநா: ।
உத்ஸிக்த:ஸ ச ராஜபுத்ரநிவஹஸ்தே ப³ந்தி³நஸ்தா: கதா:²
ஸர்வம் யஸ்ய வஶாத³கா³த்ஸ்ம்ரு’திபத²ம் காலாய தஸ்மை நம: ॥ 28॥
ப²லமலமஶநாய ஸ்வாது³ பாநாய தோயம்
ஶயநமவநிப்ரு’ஷ்ட²ம் வல்கலே வாஸஸீ ச ।
நவத⁴நமது⁴பாநப்⁴ராந்தஸர்வேந்த்³ரியாணா-

மவிநயமநுமந்தம் நோத்ஸஹே து³ர்ஜநாநாம் ॥ 29॥
அஶீமஹி வயம் பி⁴க்ஷாமாஶாவாஸோ வஸீமஹி ।
ஶயீமஹி மஹீப்ரு’ஷ்டே²குர்வீமஹி கிமீஶ்வரை: ॥ 30॥
அஹௌ வா ஹாரே வா ப³லவதி ரிபௌ வா ஸுஹ்ரு’தி³ வா
மணௌ வா லோஷ்டே² வா குஸுமஶயநே வா த்³ரு’ஶதி³ வா ।
த்ரு’ணே வா ஸ்த்ரைணே வா மம ஸமத்³ரு’ஶோ யாந்து தி³வஸா:

க்வசித்புண்யாரண்யே ஶிவ ஶிவ ஶிவேதி ப்ரலபத: ॥ 31॥
அநாவர்தீ காலோ வ்ரஜதி ஸ வ்ரு’தா² தந்ந க³ணிதம்
த³ஶாஸ்தாஸ்தா ஸோடா⁴ வ்யஸநஶதஸம்பாதவிது⁴ரா: ।
கியத்³வா வக்ஷ்யாம: கிமிவ ப³த நாத்மந்யபக்ரு’தம்
த்வயா யாவத்தாவத்புநரபி ததே³வ வ்யவஸிதம் ॥ 32॥
த³த³து த³த³து கா³லீர்கா³லீமந்தோ ப⁴வந்தோ
வயமபி தத³பா⁴வாத்³கா³லிதா³நேऽஸமர்தா:² ।
ஜக³தி விதி³தமேதத்³தீ³யதே வித்³யமாநம்
நஹி ஶஶகவிஷாணம் கோऽபி கஸ்மை த³தா³தி ॥ 33॥
ப⁴வ்யம் பு⁴க்தம் தத: கிம் கத³ஶநமத²வா வாஸராந்தே தத: கிம்
கௌபீநம் வா தத: கிம் கிமத²ஸிதமஹச்சாம்ப³ரம் வா தத: கிம் ।
ஏகா பா⁴ர்யா தத: கிம் ஶதகு³ணகு³ணிதா கோடிரேகா தத: கிம்
த்வேகோ ப்⁴ராந்தஸ்தத: கிம் கரிதுரக³ஶதைர்வேஷ்டிதோ வா தத: கிம் ॥ 34॥
பூ: ⁴ பர்யங்கோ நிஜபு⁴ஜலதா கந்து³கம் க²ம் விதாநம்
தீ³பஶ்சாந்த்³ரோ விரதிவநிதாலப்³த⁴ஸங்க³ப்ரமோத:³ ।
தி³க்காந்தாபி: ⁴ பவநசமரைர்வீஜ்யமாந:ஸமந்தா-
த்³பி⁴க்ஷு: ஶேதே ந்ரு’ப இவ பு⁴வி த்யக்தஸர்வஸ்ப்ரு’ஹோऽபி ॥ 35॥
ஸம்மோஹயந்தி மத³யந்தி விட³ம்ப³யந்தி
நிர்ப⁴ர்த்ஸயந்தி ரமயந்தி விஷாத³யந்தி ।
ஏதா: ப்ரவிஶ்ய ஸத³யம் ஹ்ரு’த³யம் நராணாம்
கிம் நாம வாமநயநா ந ஸமாசரந்தி ॥ 36॥
ஸ்தி²தி: புண்யேऽரண்யே ஸஹ பரிசயோ ஹந்த ஹரிணை:

ப²லைர்மேத்⁴யா வ்ரு’த்தி: ப்ரதிநதி³ ச தல்பாநி த்³ரு’ஷத:³ ।
இதீயம் ஸாமக்³ரீ ப⁴வதி ஹரப⁴க்திம் ஸ்ப்ரு’ஹயதாம்
வநம் வா கே³ஹம் வா ஸத்³ரு’ஶமுபஶாந்த்யேகமநஸாம் ॥ 37॥
ஸ்வாதி³ஷ்ட²ம் மது⁴நோ க்⁴ரு’தாச்ச ரஸவத்³யத்ப்ரஸ்ரவத்யக்ஷரே
தை³வீ வாக³ம்ரு’தாத்மநோ ரஸவதஸ்தேநைவ த்ரு’ப்தா வயம் ।
குக்ஷௌ யாவதி³மே ப⁴வந்தி த்⁴ரு’தயே பி⁴க்ஷாஹ்ரு’தா:ஸக்தவ-
ஸ்தாவத்³தா³ஸ்யக்ரு’தார்ஜநைர்ந ஹி த⁴நைர்வ்ரு’த்திம் ஸமீஹாமஹே ॥ 38॥

